
Annotatsiya: Ushbu maqolada O’zbekistonning yangi taraqqiyot bosqichida 

to’siqsiz turizm infratuzilmasini mamlakatning asosiy turizm shaharlarida keng joriy 

qilish, turizm va madaniy meros ob’ektlari infratuzilmasini rivojlantirish hamda sport 

turizm salohiyatini yangi bosqichga olib chiqish haqida nazariy ma’lumot va amaliy 

tavsiyalar bayon etilgan. 

Kalit so‘zlar: Sport turizmi, jahon turizmi, mutaxassislarini tayyorlash, sifatli 

ta’lim, barkamol shaxs, sоg’lоm turmush tarzi, jismoniy tayyorgarlik, jismoniy sifatlar, 

istiqbolli yo’nalish. 

 

O’zbekistonning yangi taraqqiyot bosqichida ham “to’siqsiz turizm 

infratuzilmasini mamlakatning asosiy turizm shaharlarida keng joriy qilish, turizm va 

madaniy meros ob’ektlari infratuzilmasini rivojlantirish hamda turizm salohiyatini 

yangi bosqichga olib chiqish bo’yicha alohida dastur ishlab chiqish”  ustuvor 

vazifalardan biri sifatida belgilangan. Bu muhim vazifa turizmni rivojlantirish, 

“O’zbekistonni jahon turizmining jozibali markaziga aylantirish, yurtimizni sayyohlar 

eng kup tashrif buyuradigan davlatlar qatoriga kiritishni ko’zda tutadi”. Buning uchun 

esa turizmning barcha yo’nalishlari, xususan sport turizmini ham jadal rivojlantirish, 

sport turizm sohasini boshqarish tizimini takomillashtirish talab etiladi. Shuning uchun 

ham bo’lajak jismoniy tarbiya mutaxassislarini tayyorlashda ularning sport turizmiga 

doir bilimlarini oshirish, yoshlarni sport turizmi bilan faol shug’ullanishlariga 

erishishga qaratilgan tashkiliy-pedagogik vazifalar dolzarblik kasb etmoqda.   

Insonni sayohat qilishga undaydigan motivlarning asosiysi – bu jismoniy 

motivatsiya bo’lib, u tana va ruhni tiklashga, sog’liq maqsadlariga, zavq va sportga 

qaratilgan. Hozirgi vaqtda katta qiziqish uyg’otayotgan turizm turilaridan biri – bu 

sport turizmi hisoblanadi.  

Sport turizmi odatdagi turistik muhitdan farqlangan holda sport tadbirlarini 

tomosha qilish yoki ishtirok etishni o’z ichiga olgan sayohatni anglatadi. Sport turizmi 

jahon sayyohlik sanoatining eng tez rivojlanayotgan sektori bo’lib, uning qiymati 7,68 

milliard dollarni tashkil etadi. 

 U kurortlari yaxshi rejalashtirilgan va integratsiyalashgan kurort majmualari 

bo’lib, ularning asosiy yo’nalishi va bosh strategiyasi sport yoki sog’lomlashtirishdir. 

Ko’pgina hollarda, ushbu dam olish markazlari sport turistiga yuqori sifatli ob’ektlar 

va xizmatlarni taklif qiladi. Shu o’rinda ta’kidlashimiz kerakki, sport turizmi zaruriy 

baza mavjudligini talab etadi. Jumladan, turli inventarlar, maxsus trassa va yo’llar, 

sport maydonchalari, sport asbob-uskunalari va boshqalar. Sport sayohatlariga 

qo’yiladigan asosiy talablardan biri bu dam oluvchilarning xavfsizligini ta’minlash 

hisoblanadi. Sport sayohatlari, safarlarning maqsadiga bog’liq ravishda 2 turga 

bo’linadi: aktiv va passiv. Birinchi holatda bu qandaydir sport turi bilan shug’ullanish 

hisoblansa, ikkinchi holatda shunchaki ishtirok etish hisoblanadi. 

Jismoniy tarbiya va sport sohasida aholining keng qatlamlarini sport bilan 

shug’ullanishga va sog’lom turmush tarzini yuritishga jalb etish, jismonan sog’lom 

o’sib kelayotgan avlodni tarbiyalash, sport industriyasi va infratuzilmasini 

rivojlantirish, oliy sport mahorati sohasida mamlakatimizning xalqaro sport maydonida 

munosib ishtirokini ta’minlashga qaratilgan yagona siyosatni amalga oshirishdan 

iborat. Yurtimizda xalqaro sport musobaqalarini o’tkazish orqali sport turizmini keng 

rivojlantirish ko’zda tutilgan. Olimpiya, Paralimpiya va Osiyo o’yinlari, jahon, Osiyo 

chempionatlari va boshqa xalqaro musobaqa va turnirlarda muvaffaqiyatli ishtirokni 

ta’minlash uchun istiqbolli sportchilarni saralash, tayyorlash va mahoratini oshirib 

borish, ular orasidan mamlakat terma jamoalari sifatli sport zaxirasi va tarkibini 

shakllantirishning samarali tizimi yaratiladi. 

Shu o’rinda alohida ta’kidlash kerakki, bugungi kunda sport turizmi kam 

rivojlangan sohadir. Shuning uchun mamlakatimizda sport turizmini rivojlantirishning 

yana bir muhim omillaridan biri – bu sport turizmi borasida yuqori sifatli ta’lim berish 

va mutaxassislar tayyorlashdir. Sport turizmi sohasida ta’lim jarayonini tashkil qilish 

hozirda tez rivojlanayotgan yo’nalishlardan biri ham hisoblanadi. 

Sport turizmini rivojlantirishning muhim istiqbolli yo’nalishi bu, avvalo, 

kelajakda ushbu soha bo’yicha xizmat qiladigan malakali kadrlarni tayyorlash va ular 

orqali xalqimiz turizm madaniyatini faol targ’ib qilishdir.  

O’zbekiston Respublikasida sport turizmini hozirgi bosqichda rivojlantirishning 

asosiy ob’ekti yoshlardir. Yoshlarning sport turizmi etikasi, sport turizmi maqsadlari 

borasidagi bilim va ko’nikmalarini shakllantirish, ularning sport turizmi borasidagi 

bilimlarini oshirish, dunyoqarashini kengaytirish sport turizmi madaniyatini 

rivojlantirishning muhim omilidir. 

Xulosa qilib aytganda, sport va turizm uyg’unligi sog’lom bo’lishning eng yaxshi 

usulidir. Bugungi kunda har bir insonga mos keladigan, tanlashi uchun juda ko’p turli 

xil sport turlari mavjud.  

